
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

Annotatsiya. Ush bu maqolada, sun’iy intellekt (SI)ning kundan kunga rivojlanib borayotganligi, avvallari 

inson tomonidan bajarib kelingan deyarli barcha vazifalarni bajara olish qobiliyatiag ega ekanligi, raqamli 
texnologiyalar ta’lim jarayonining imkoniyatlarini kengaytirishiga xizmat qilayotgani, Al tomonidan yaratilgan til 
o’rgatuvchi chat botlardan  chet tillarini o’qitish amaliyotida qo’llash, undan samarali foydalanish shu orqali  
mashqulotlar samaradorligini oshirish mumkinligi haqida  fikr yurutamiz. 

Abstract. In this article we will discuss how artificial intelligence (AI) - the direction of modern science, 

developing day by day, possessing the ability to perform almost all tasks previously performed by humans, digital 
technologies serve to expand the possibilities of the educational process, the use of chatbots created by "Al" in the 
practice of teaching foreign languages.  

Аннотация. В этом статье обсудим, как искусственный интеллект (ИИ) - направление 
современной науки, развивающееся день за днём, обладающее способностью выполнять практически все 
задачи, ранее выполнявшиеся человеком, цифровые технологии служат расширению возможностей 
образовательного процесса, использование в практике обучения иностранным языкам чат-ботов, 
созданных (Al)ом.  

Mavjudotlar orasida eng oliy mukofot insonga nasib qilgan. Bu aql va idrokdir. Taʼm 

bilish, sezish, his qilish, idrok etish, tasvirlash, fikrlash, sevish, achinish, tasavvur qilish, xotira, 

muammolarni oʻrganib chiqib uni bartaraf etish kabi qobiliyatlarini oʻzida mujassam etgan 

insoniy kognitivlikni jumlasi bu – aql va idrokdir. Shu aql va idrokka tayanib u oʻzi uchun 

qulaylik, sharoit yaratishga intilib kelgan. Hozirgi yashayotgan vaqtni raqamli texnoligiya va 

innovatsiya asri desak muobolagʻa boʻlmaydi. Inson oʻzining oʻrniga barcha yumushlarni bajara 

oladigan yordamchilar ixtiro qilish ustida izlanib kelmoqda va albatta bu, besamar ketmayapti. 

Bugungi kunda hech kim oʻzini hayotini internetsiz, aqlli texnikasiz tasavvur qila olmaydi. 

Masalan mobil qurilmamizdagi dasturlar, lugʻatlar, turli xil oʻyinlar, aqlli ovozli yordamchilar 

Siri – Apple, Alisa – Yandex, Alexa – Amazon, Google [1], yoki oʻzimizni zukko “Mohira”[2] 

larsiz kundalik hayotimizni toʻla-toʻkis tasavvur qila olmaymiz, bu hech kimga sir emas, 

yuqorida misol tariqasida aytib oʻtilgan dasturlarni barchasi sunʼiy intellektni mahsuli 

hisoblanadi. Sunʼiy intellekt — kelajakka tegishli emas — bu hozir sodir boʻlmoqda. Ha aynan 

biz bilan bugungi kunimizda sodir boʻlmoqda. 

Intellekt (lotincha intellectus – sezish, idrok etish, anglash, tushunish, yangi vaziyatlarga 

moslasha olish, tajriba asosida oʻrganish va eslab qolish qobiliyatiga ega boʻlgan aql 

ruhiyatining sifati hisoblanadi, shu bilan birga atrof-muhitni boshqarish uchun oʻz bilimlaridan 

foydalanish demakdir. 

1950 yilda insoniyatni hayotida tub burilish yasay olgan shaxs dunyoga keldi. Biz bu 

insonni, insoniyat tarixida tub burilish yasay olgan buyuk shaxslardan biri desak hech ham 

adashmagan boʻlamiz. Bu inson, Jon Makkarti[3], u tomonidan ixtiro qilingan sunʼiy intellekt – 

ya'ni sunʼiy aql edi.  

Sunʼiy aql- informatikaning alohida bir boʻlimi boʻlib, odatda odamlar kabi oʻylash va 

ularning harakatlarini taqlid qilish uchun dasturlashtirilgan inson aqli va ongi bilan bogʻliq 

xususiyatlarni namoyish etadigan: tilni tushunish, oʻrgatish, muhokama qilish, masalani 

yechish, tarjima va shu kabi imkoniyatlarga ega inson tomonidan yaratilgan dasturlashtirilgan 

kompyuter tizimidir. Sunʼiy intellekt (AI) avval inson tomonidan yaratilgan va bajarilgan 

tajribalarini oʻrganish, berilgan parametrlarga moslashish va ilgari faqat odamlar bajarish 

mumkin boʻlgan vazifalarni bajarish aniqroq qilib aytganda takrorlash, taqlid qilish imkonini 

beradi [4,b.,16] AL yordamida asosan turli xil oʻyinlar, yoki transportni haydovchisiz 

boshqarish, xaritalar tuzish, insonga havf tugʻdiradigan balandlik, chuqurlik, yoki shunga 

oʻxshash masofadan maʼlumot olishish imkoniyatini beradi. Ushbu texnologiyalar tufayli 

kompyuterlarda katta miqdordagi maʼlumotlarni qayta ishlash va aniqlash orqali muayyan 

vazifalarni bajarishga “oʻrgatish” mumkin. AI tizimi maʼlumotlar va koʻrsatmalarni oladi, ular 

asosida tizim xulosalar chiqaradi va funksiyalarni bajaradi. Vaqt oʻtishi bilan u insoniy fikrlash 

va mantiqni oʻrganishni davom ettiradi [5,b.,158]. Shu sababli global sunʼiy intellekt dasturiy 

taʼminot bozori yiliga 154 foizga oʻsib borayotganligi sababli, sanoat 2025 yilga borib 22,6 

milliard dollarga baholanmoqda. 

“Oʻzbekiston Respublikasi oliy taʼlim tizimini 2030 yilgacha rivojlantirish konsepsiyasini 

tasdiqlash toʻgʻrisida”gi Oʻzbekiston Respublikasi Prezidentining 

2019-yil 8-oktyabrdagi PQ №5847-sonli Farmoniga asosan, mamlakatimizda, 

bosqichma-bosqich joriy etilishi rejalashtirilgan. Oʻzbekistonda hozirgi kunda “Universitet 3.0” 

modeli taʼlim, fan, innovatsiya va ilmiy tadqiqotlarni tijoratlashtiruvchi model boʻlib 

hisoblanadi. Davlatimizning ilgʻor oliy taʼlim muassasalarida bosqichma-bosqich “Universitet 

4.0” modelini joriy etish va shu bilan birga taʼlim sifatini oshirish, oliy taʼlim muassasalarining 

oʻz-oʻzini mablagʻ bilan taʼminlashga oʻtish hozirgi kunda juda dolzarb muammo boʻlib 

hisoblanmoqda[6,b.,3]. 

Raqamli texnologiyalarning keng joriy etilmoqda, u inson faoliyatining barcha 

sohalariga kirib keldi, jumladan, taʼlim tizimini ham chetlab oʻtmadi. Taʼlim jarayonida 

masofaviy texnologiyalar, raqamli vositalar va xizmatlardan foydalanish masalalariga butun 

dunyoda tobora koʻproq eʼtibor qaratilmoqda. Hozirgi kunda raqamli texnologiyalar taʼlimning 

shu paytgacha shakllangan modelini butunlay oʻzgartirib yubormoqda.  

Anʼanaviy shaklda oʻtkaziladigan darslardan farqli oʻlaroq, raqamli texnologiya 

vositalardan foydalangan holda olib borilayotgan mashgʻulotlar jarayoni yanada qiziqarli va 

samarali boʻlayotgan ekanligi hech kimga sir emas. Chet tilini oʻrganishda sunʼiy intellekt (AI) 

texnologiyalaridan foydalanish imkoniyatlarini koʻrib chiqsak: 

Oliy taʼlim tizimida, odatda xar bitta guruhda oʻrtacha12-15ta talaba tahsil oladi, bu esa, 

bir vaqtning oʻzida oʻqituvchining oʻz vaqtni barcha talabalarga teng taqsimlagan holda eʼtibor 

qaratishiga deyarli imkoni yoʻq. Oʻquv jarayoniga integratsiyalashgan sunʼiy intellektga 

asoslangan texnologik yechimlarni qoʻllash orqali oʻqituvchi, talabalarni mavzuni qay darajada 

tushunishlarini oʻzlashtirishlarini kuzatib borish imkoniga ega boʻladilar.[7.b.,304]  

Masalan oʻtilgan mavzuni qay darajada tushunganliklarini bilish uchun Kahoot 

platformasidan foydalangan holda qiziqarli, shaffoflik asosida, eng muhimi kam vaqt sarflab 

talabani oʻzlashtirishini kuzatish va baholash mumkin. Taʼlim jarayonidagi bunday usul 

raqamli texnologiya vositasining eng sodda usuli hisoblanadi.  

Hozirgi kunda dunyo boʻylab tarqalgan mashhur, zamonaviy Al botlardan biri bu 

“ChatGPT”dir. 2022-yil 30-noyabrda ChatGPT birinchi marotaba sinov tariqasida ishga 

tushirildi va oʻzining keng imkoniyatlari bilan eʼtiborni tortdi: kod yozish, matn yaratish, 

tarjima qilish, aniq javob olish va javoblar uchun dialog kontekstidan foydalanish imkoniyatiga 

ega edi, garchi uning haqiqiy aniqligi koʻpgina tanqidlar ostida qolgan boʻlsa ham[8]. 

ChatGPT boti OpenAI kompaniyasi tomonidan yaratildi. Ushbu chatbot OpenAI — GPT-

3.5 — GPT-3 modelining takomillashtirilgan versiyasi chet til modeliga asoslangan. 2023-yil 

14-martda CHATGPT Plus sinovchilar va pullik obunachilar uchun GPT-4 til modeli taqdim 

etildi. 

Chet tili oʻrganishga moslashtirilgan ChatGPT til oʻrgatish metodikasi chet tili(nemis tili) 

oʻrgatishdagi toʻrtta asosiy mezonga asoslanagan: Grammatika, imlo, maʼno va mavzuga oid 

soʻzlarni faol ishlatish. ChatGPT asoslangan dastur, avtomatik ravishda foydalanilayotgan 

komponentga moslasha olish qobiliyatiga ega, dastur tashlab ketilgan soʻzlar oʻrinini toʻldirishi 

yoki toʻliq matndan ularni tashlab ketib, boʻshliqlarni toʻldirish mashqlarini javoblari bilan 

birgalikda, bir nechta variantlari ega boʻlgan mashqlarni, ya'ni semantik kontekstlarni ham 

yarata olish qobiliyatiga ega. Bundan tashqari, tizim avtomatik ravishda mavjud matnni 

baholaydi va grammatik xatolarni aniqlaydi va tahlil qila oladi.  

Xoʻsh bu bot chet tili oʻrgatishda oʻqituvchiga qanday yordam bera oladi, bu jarayonda 

uning mohiyati nimadan iborat. Bu botning neyron tarmoqlarida qanday moʻjizaviy ishlarni, 

insonni oʻrniga bajarayotgani koʻrib ham hayratga, ham dahshatga tushasan. Dan Gillmor, 

talaba berilgan topshiriqni bajarish davomida ChatGPT-dan foydalangan va u yaratgan matn, 

yaxshi oʻzlashtirishga ega talaba taqdim etishi mumkin boʻlgan matnga mos kelishini aniqlagan 

va bundan buyon“Taʼlim akademiyasi oldida juda jiddiy muammolar vujudga kelyapti”degan 

fikrni bildirgandi[9]. 

Chat GPT- munozaralarda faol ishtirok eta oladigan va odam kabi soʻrovlarga tegishli 

javoblarni yarata olish qobiliyatiga ega. Oʻqituvchi bilan oʻrganish bilan birga chatbot orqali 

katta hajmdagi maʼlumotlarni taklif qiladi va bir paytni oʻzida oʻzlashtirilgan mavzuni tahlil qila 

oladi. 

Sunʼiy intellektga asoslangan texnologiyalar orqali yaratilgan ushbu bot hozirgi kunda 

barcha cheklovlardan oʻtib ketdi. Gap shundaki, ChatGPT hatto inson aql-idrokini almashtirishi 

mumkin boʻlgan darajaga etib qoldi desak mubolagʻa boʻlmaydi, chunki u nafaqat, suhbat 

davomida suhbatdoshini savollarga avtomatik javob bera oladi, balkim oldingi suhbatlarni 

hisobga olgan holda mos javoblarni ham bera olish qobiliyatiga ega. 

Siz oʻtilayotgan mavzuni tanlashni va shu bilan birga mavzuga oid koʻrsatmalarni berasiz 

va talabalardan “Wochenende”mavzusini ChatGPT botda kiritishni soʻraysiz: Koʻzlangan 

maqsad: Sie möchten am Wochenende in Zoo gehen. Erzählen Sie davon im Präteritum und 

schreiben Sie die Tagesordnung im Präteritum.(dam olish kuni hayvonat bogʻiga borishni 

rejalashtiraypsiz, shu haqida oʻtgan zamon(Präteritum) shaklida gapirib bering va kun tartibini 

ham oʻtgan zamon shaklida yoʻzing). 

ChatGPT sizga “Wochenende” mavzusiga doir (neue Vokabeln, Redewendungen und 

grammatishe Regeln) yangi soʻzlarni va suhbat jarayonida ishlatish mumkin boʻladigan leksik 

iboralarni, grammatik strukturalarni va mavzuga oid yangi soʻzlar jamlamasini taqdim etadi, 

yozma mashgʻulotlarni ham muddati tugashi bilanoq, sodir etilgan xatolarni bir zumda aniqlab, 

keyingi topshiriqlarda ularni toʻgʻri qoʻllash yoʻllarini ham taklif eta oladi va hatto bu bot orqali 

turli xil xatlar yoki insholar yozish koʻnikmalarini yaxshilashi, talabaga, yoʻl qoʻygan xatolarini 

tuzatish uchun zudlik bilan harakat qilish imkonini beradi. Albatta bu moʻjizani oʻzginasi. Al 

dars jarayonida oʻqituvchini vaqtini tejaydi va talabalar bilan yanada ko'proq ishlashi uchun 

imkon yaratib beradi, oʻquv faoliyatini muvofiqlashtirish uchun koʻproq vaqtga ega boʻlishlarini 

va har bir talabaga individual yondashuvni, darsni qiziqarli oʻtishini taʼminlaydi va 

oʻqituvchilarga maʼruzalarda yoki amaliy topshiriqlarda zaif nuqtani aniqlashda va eʼtiborni 

koʻproq shu nuqtaga qaratishga imkon yaratadi, shu bilan birga mashgʻulot sifatini oshiradi va 

eng asosiysi talabani baholashda shaffoflikni taʼminlab qolmay, oʻz navbatida talabani oʻziga 

boʻlaga ishonchini yanada orttiradi, bir soʻz bilan aytganda ChatGPT bilan oʻqituvchini 

mashgʻulotdan koʻzlagan barcha maqsadiga erishishda tengsiz yordam bera oladi. Rolgaiser 

A.A. taʼkidlaganidek, bugungi kunda xorijiy tillarni oʻrganishda qoʻllaniladigan eng mashhur 

sunʼiy intellekt vositalari matnni aniqlash va tahlil qilish xizmatlaridir (ovozli yordamchilar, 

chat botlari, onlayn tarjimonlar, imloni tekshirish xizmatlari, tinish belgilari, grammatika va 

matni uslubi tahlil qilish va x.k) [10,b.244]. 

Dars berishda yuqori samaradorlikka erishish uchun, talabaning qobiliyatlarini 

yaqindan oʻrganmasdan turib , oʻzlashtirish darajalarini bir xil deb hisoblash, qabul qilish va 

oʻrganish imkoniyatlarini inobatga olmasdan turib mashgʻulotni boshlash yoki olib borish, 

hammaga bir xil darajadagi topshiriq va vazifalarni berish, shu bilan birga guruhdagi barcha 

talabalardan bir xil darslikka amal qilishlarini talab qilish, behuda vaqt yoʻqotish va enga 

asosiysi, samaradorlikni pasayishiga asos boʻladi. 

Endilikda har bir oʻqituvchi sunʼiy intellekt asosida elektron darslik yaratishi, buning 

uchun u yangi zamon texnikasini tushunishi, uni oʻraganishi kerak boʻladi. Darsliklarni 

moslashtirish nafaqat talablarga, balkim oʻqituvchilar uchun ham foydali boʻladi. Misol uchun, 

agar oʻqituvchilar oʻzlarining Universitetlarida tasdiqlangan fan dasturlari yordamida ishlab 

chiqqan dars berish metodlarini sunʼiy intellekt asosida yaratilgan tizimga yuklasalar, aqlli 

yordamchi “AI”ning(tizimning) oʻzi muayyan kurs yoki hatto talabalar guruhiga 

moslashtirilgan darsliklarni yaratib bera olish imkoniyatiga ega.  

Darhaqiqat “AI” juda yaxshi yordamchi, u nafaqat talabani koʻproq mustaqil ishlashga, 

balkim oʻqituvchining ham oʻzini ustida koʻproq ishlashiga, zamon bilan ham nafas boʻlishiga 

undaydi. “AI” bilan doʻstlashishda esa oʻqituvchiga Neyro-lingvistik Dastur yordam beradi. 

Neyro-lingvistik dasturlash (NLP) — bu sunʼiy intellekt va tilshunoslikni birlashtirgan 

soha boʻlib, uning maqsadi inson tilini avtomatlashtirilgan holda qayta ishlashdir. NLP 

avtomatlashtirilgan yozma va ogʻzaki nutqini yaratish va tahlil qilishga qaratilgan, garchi 

nutqni qayta ishlash bilan koʻpincha alohida soha shugʻullansa ham. NLP — tilshunosligining 

amaliy tomoni, rasmiy tahlil va tahlil bilan bogʻliq fanlararo oʻrganadigan boʻlim sifatida 

tushunish mumkin. Tilni modellashtirish va uni tilshunoslik, informatika va psixologiya 

chorrahasida qoʻllashdan iboratdir [11,b.,817]. 

Chet til oʻrganish jarayonlarida sunʼiy intellektni joriy qilish haqida gap ketganda, 

oʻquvchilarga oʻrganayotgan tilning lugʻatini oʻzlashtirishga yordam beradigan Android, iOS va 

NLP ilovalarining katta tanlovi mavjud ekanligini aytib oʻtish joiz. Baʼzi ilovalar hattoki Oksford 

lugʻatlari maʼlumotlaridan va avtomatlashtirilgan aqlli fikr-mulohazalarni taʼminlovchi 

oʻqituvchining xatti-harakatlariga taqlid qilishga moʻljallangan FeeBu, DEEPL, Yandex 

kabi hozirgi kundagi mashhur integratsiyalashgan sunʼiy intellektdan foydalaniladi. Ilovalar 

ingliz, nemis va boshqa tillardagi haqiqiy matnlarning ulkan korpusiga kirish huquqiga ega, bu 

esa kontekstli lugʻatni ham taqdim eta olishini bildiradi. Chet tili oʻrganishning hozirgi kunning 

samarali va aqlli yechimi, bu hozirda sodir boʻlayotgan taraqqiyotdan xabardor boʻlishdir. 

Agarda til oʻganayotgan ham, til oʻrgatayotgan ham AIni oʻz shaxsiy maʼlumotlariga asoslangan 

ehtiyojlariga moslashtira olsa, unda Al unga kerakli, shaxsga moslashtirilgan, 

individuallashtirgan oʻquv materiallarini taqdim eta oladi. 

Xoʻp, agar bunday botlar shunchalar aqlli ekan, talaba bilan bemalol soʻzlasha olar, 

xatolarni koʻrsatib bera olar, hatto grammatik strukturalarni tushuntirib bera olar ekan( nemis 

tili oʻrganish jarayonida nemis tili grammatikasi murakkab va oʻziga xos strukturalarga ega 

ekanligini va u lingivistikada soʻz birikmalari, gaplarni tuzilish qonuniyatlarini oʻrganadigan 

boʻlimi ekanligini, shu bilan birga u til oʻrganuvchidan unga toʻliq unga rioya etishini talab 

qilinishini hisobga olsak, til oʻrganishda muhim rol oʻynashini koʻrish mumkin), unda 

oʻqituvchini nima keragi bor degan savol tugʻilishi tabiiy. Bu savol oʻz navbatida AIni foydali va 

zararli tomonlari koʻrib chiqishga undaydi. Har tangani ikki tomoni boʻlgani kabi AL(suniy 

aql)ning ham yutuq va kamchiliklari bor albatta. 

Masalan, oʻrganayotgan tildagi yozma topshiriqni bajarish asnosida albatta tarjima 

qilishdan foydalaniladi, agarda talaba tarjimani biron bir dastur orqali amalga oshirsa, tajribali 

pedagog buni darrov payqaydi va tarjima qilingan matndagi nomuvofiqlik va xatolarni 

koʻrsatib, ularni tushuntirib beradi. Bu ayniqsa boʻlajak tarjimonlikni oʻrganayotgan 

talabalarda koʻp kuzatiladi, chunki mashina toʻgʻridan- toʻgʻri tarjimani, ya'ni soʻzma-soʻz 

tarjimani amalga oshiradi, soʻzma-soʻz tarjimada idiomalarni notoʻgʻri tarjima qilish hollari 

kuzatiladi, ayniqsa bu badiiy tarjima jarayonida yaqqol koʻzga tashlanadi. Bu “Al”ning asosiy 

kamchiliklaridan biri hisoblanadi. Bundan tashqari – Alni sof insoniy fazilatlarga ega emasligi, 

hamdardlik, doʻstona qoʻllab-quvvatlash qobiliyatini mavjud emasligi va boshqa shunga 

oʻxshash yoʻriqnomalarini yoʻqligi yoki turli xil hayotiy vaziyatlarga intuitiv ravishda toʻgʻri 

reaktsiyalarning mavjud emasligi ham “AI”ning kamchiliklaridandir [12.b,77]. Shuncha 

kamchiliklariga qaramay Al taʼlim tizimiga borgan sari chuqurroq kirib boryapti va oʻz 

navbatida iliq kutib olinyapti. 

Xulosa oʻrnida shuni aytish mumkin-ki, oliy taʼlim tizimiga raqamli texnologiyalarning 

jalb qilish, taʼlim jarayonida oʻqituvchini imkoniyatlarini kamaytirish emas, aksincha 

oʻqituvchining kasbiga yondashuvini, uni shaxs sifatida rivojlanishini, fikrlash doirasini 

kengaytirishga, talabalardan bir qadam oldinda boʻlishiga, zamonaviy ilgʻor texnologiyalardan 

boxabar boʻlishiga, alalxusus zamon bilan hamnafas boʻlib xizmat qilishiga yordam berishdan 

iboratdir. Chunki hozirgi kunda oliy taʼlimning kelajagi yangi texnologiyalar va AL kabi aqlli 

mashinalar bilan uzviy bogʻliqdir. Bu sohada sunʼiy intellektdan foydalanish taʼlim jarayonida 

yangi imkoniyatlarni ochib beradi. AI oliy taʼlim tizimining kelajakdagi koʻrinish desak 

mubolagʻa boʻlmaydi. 

